24.- PROCESIÓN DE ANTORCHAS 

E REZO DO SANTO ROSARIO

7 DE SETEMBRO DE 2.005


A véspera da Celebración da Natividade da Virxe María realízase unha procesión desde o Santuario ata o Alto da Coronación. Portan os fieis velas acesas. É unha procesión de oración e honra, felicitación e pregaria adicada á Virxe.

Presentamos dous modelos utilizados nos últimos anos.

Saudo inicial. 

No nome do Pai, e do Fillo e do Espírito Santo...

Introducción:


Queridos todos. Nesta noite queremos felicitar á Virxe María nas vésperas da solemnidade do seu nacemento. Ela, expresada nesta devoción secular da Franqueira, únenos aquí nunha celebración de amor e afecto polo que é e significa para todos nós. Imos a percorrer en actitude orante este camiño e cantaremos as loanzas ó noso Deus como Ela nos ensinou.  Os Misterios que imos a contemplar son distintos dos que habitualmente rezamos no Rosario. Rezaremos vendo no peregrinar da vida de María e das súas actitudes esenciais, a chamada de Deus a viviren tamén nós como crentes e facer noso este camiño de fe no que hoxe rezamos.


Cada Misterio terá un breve comentario que nos axudará a reflexionar sobre a nosa vida cristiá iluminada polo exemplo da Virxe. Rezamos o Noso Pai e as 10 Ave Marías como de costume, e rematamos con unhas ladaiñas e un canto.


É importante facelo en silencio , e que a nosa vela acesa sexa a luz da fe que alumea en Cristo as tebras deste mundo.


Comecemos cantando.

“Cantaille a María un novo cantar”.

1º Misterio.

A Virxe María, peregrina da libertade.

O camiño do Cristián é a libertade en Deus.


San Paulo escribe ós corintios decíndolles “Onde está o Espírito de Deus, está a libertade” (2Co3,17). Moita xente considera a libertade, como a capacidade para non depender de ninguén, de estar totalmente liberado de toda influencia externa e de vivir a autorrealización. As persoas do mundo adiantado e consumista, do progreso e da tecnoloxía, dos medios de comunicación e do século XXI, poden chegar a ser os homes máis escravizados de toda a historia da humanidade. Podemos ser manipulados e controlados pola economía, polas modas, polas opinións ou os relativimos.


María é a muller totalmente libre e nos ensina, que desde Deus, é onde se acada a total libertade. Ela, por ser libre, aceptou o proxecto de ser nai e virxe como un camiño ilusionante, salvador e colaborador na obra de Deus. Descúbrenos que Deus é o que nos acepta tal e como somos, pero que nos tende a man para liberarnos dos ídolos e das ataduras escravizantes. Ela nos ensina que a relación con Deus é unha relación de Alianza, unha relación fecunda. Onde está o Espírito, está a vida; a vida fecunda que libera o mundo, está o seu Fillo Xesucristo. En María únense a libertade de Deus para escoller a quen quere e a libertade do home para responder, a Gracia de Deus que salva e a aceptación do crente para colaborar nesa obra salvadora.


Oremos por tódolos que están escravizados na vida, polos que viven encerrados en si mesmos, polos que se negan a aceptar a salvación de Deus. Oremos por todos e cada un de nós, para que vivamos o gozo da nosa vocación, que vivamos cada día como unha resposta ilusionante e fecunda para este mundo. Vivamos na libertade dos fillos de Deus.

Noso Pai,  10Ave María, Gloria ó Pai.

Ladaíñas: “Nai e muller”

Respondemos: Danos a liberdade de dicir si a Deus

Santa María.

María, chea de gracia.

María, escollida polo Pai

María, Nai do Fillo do Home

María, fecundada polo Espírito

Muller humilde.

Muller sinxela.

Muller obediente.

Muller en espera.

Muller en camiño.

Muller forte.

Muller do silencio.

Muller da escoita.

Muller libre.

Muller do si a Deus.

Muller liberadora

Oración: Deus Noso Pai; que na Virxe María nos deches a muller dos novos tempos e a nai da gracia, revístenos da novidade de Cristo e fainos dóciles á acción do Espírito. Por Xesucristo o Noso Señor. Amén.

2º Misterio

A Virxe María, peregrina da pobreza.

O camiño do cristián é a pobreza.


Pasámonos media vida esperando moitas ilusións, poñemos empeño en que nos poida tocar a lotería, que teñamos sorte nas cousas, que teñamos moitos posibles; e pasámonos a outra media lamentándonos de que non poidamos acadalas. É unha pobreza frustrada, ou obrigada, non nos queda outro remedio que conformarnos co que temos. 


Os pobres de Deus atoparon o mellor reflexo das súas expectativas e da súa esperanza en María. Ela é a benaventurada por ser pobre, pero é a máis afortunada de todos os pobres, tráenos a todos a mais grande riqueza. A Ela fíxoselle o mellor agasallo, ser coñecedora dos Misterios do reino. Ela sabe levarlle a todos o que recibiu: regálalle a Xosé, o seu esposo a fe e a confianza; a Isabel e Zacarías a disponibilidade e a alegría ; ós pastores en Belén a gloria de Deus e a paz para os homes; a Simeón e Ana o cumprimento das promesas e luz das nacións. Ela, sen ter nada, enriquece a todos.


Tráenos a todos o cumprimento das nosas inquedanzas. Non temos nada máis que a Deus. Por iso témolo todo, a riqueza da disposición, da entrega, da vida en El.


Oremos polos pobres, polos necesitados, polos que viven no seu orgullo das cousas e non na vida. Oremos por intercesión de María, a pobre escraviña do Señor por todo nós.

Noso Pai, 10 AveMaría, Gloria.

Ladaíñas “Nai dos pobres”

Respondemos: Fainos pobres de Deus

Santa María.

Nai do Redentor

Nai dos que esperan de Deus

Nai dos que non teñen esperanza

Nai dos pobres

Nai dos que sofren

Nai dos doentes

Nai dos aflixidos

Nai dos parados

Nai dos que non teñen fogar

Nai dos encadeados

Nai dos inmigrantes.

Nai dos anciáns

Nai dos enfermos da sida

Nai dos drogadictos

Nai dos alcohólicos

Nai dos queren a paz.

Oración: Acolle, Señor, a nosa oración confiada, pois poñemos en ti toda a nosa esperanza. Danos a pobreza do espírito, acolle o lamento dos pobres e fortalécenos na construcción dun mundo fraterno que reflexe o Reino que ti nos tes prometido. Por Xesucristo o Noso Señor. Amén.

3º Misterio

A Virxe María, peregrina da fe

O camiño do cristián é a fe


Unha das peores situacións na que pode vivir a sociedade é a de relativizalo todo. Non darlle importancia ás cousas. Vivir sen o sentido pleno e profundo do que significan. Ir superando as dificultades e os problemas da vida sen sentirnos identificados co que estamos a facer. Que non importen as consecuencias con tal de conseguir determinados obxectivos, sobre todo, se son económicos.


A fe é a virtude que nos fai vivir con consciencia, profundidade e sentido a nosa propia existencia. Sabernos amparados e compañados polo amor entreñable de Deus connosco. 

Quen experimentou de forma máis plena a vivencia da fe e a inserción da fe na propia vida foi a Virxe María. Dinos o Concilio “A Virxe avanzou na peregrinación da fe e mantivo fielmente a unión co seu Fillo ata a Cruz...”


Pidámoslle por intercesión da Virxe María que o Señor nos ilumine os ollos da alma para contemplar en nós o seu Misterio, leer os significados profundos da vida, contemplar o trascendente e a súa presencia, abandonarnos no imprevisible, sorprendernos ante a novedade de Deus. Pidamos que nos dea a capacidade de creer o increíble, como María.


Pidamos polos que viven lonxe da fe, polos que non coñecen a Cristo; para que o testemuño da Igrexa lles achegue á Boa Nova do reino que nos regalou o Señor.

Noso Pai, 10 AveMaría, Gloria.

Ladaíñas: “A Virxe María, amparo da Fe”

Respondemos: Danos a túa fe
Santa María. 

Muller insigne pola súa fe

Ditosa por teres crido

Nai, que concebiches poa fe ó Fillo de Deus

Discípula que permanece fiel.

Fotaleza da fe dos apóstolos na resurrección

Vínculo de unidade na espera do Espírito

Ánimo nas noites das dúbidas

Amparo dos crentes

Auxilio dos cristiáns

Presencia da acción de Deus

Canto de loanza

Motivo de acción de grazas

Santa María, camiño da nosa fe

Oración: Deus, noso Pai, que nos entregaches o amparo celestial ós que invocamos á Nai do teu Fillo, concédenos, fortaleza na fe, seguridade na esperanza e constancia no amor. Por Xesucristo o Noso Señor. Amén.

4º Misterio

A Virxe María, peregrina da oración.

O camiño do cristián é a oración.


A acción do crente pasa pola oración e a oración do crente pasa pola vida. Os cristiáns somos homes e mulleres de comunicación. A través da oración e da vida entramos en comunión e unidade con nós mesmos, cos proxectos, ilusións e a realidade do que nos pasa; vivimos a comunión cos demáis e a nosa relación con eles; a historia como historia de salvación, o amor como lei esencial; entramos en comunión coa creación, co mundo como lugar de vida, de responsabilidade e traballo; e, sobre todo, entramos en comunión e unidade con Deus. A oración fainos romper as limitacións da nosa cotidianeidade e ilumínanos cara o infinito.


A Virxe María, na oración confianda e xenerosa ante Deus fixo do seu corpo Templo e presencia do Señor, fíxose vehículo que nos fai chegar o amor; faise portadora das inquedanzas dos pobres; canta as marabillas do creador. Aprendamos dela a rezar. Lembrémonos agora dos que nos pediron oración, recemos por nós e por todos e demos gracias.

Noso Pai, 10 AveMaría e Gloria

Ladaíñas: “María, modelo de culto a Deus”

Respondemos: Ensíñanos a orar

María, modelo de oración

María, modelo de fe e esperanza.

María, modelo de humildade.

María, modelo de constancia.

María, ofrenda continua a Deus.

María, Virxe ointe.

María, Virxe fecunda.

María, Virxe oferente.

María Virxe vixiante.

María, discípula perfecta

María, coroa de virtudes.

María, partícipe da Gloria de Deus.

Oración: Señor  noso Deus, ti déchesnos a María como modelo de oración, concédenos que seguindo en todo o seu exemplo, vivamos unidos a ti e a tódolos homes no amor e na disponibilidade. Por Xesucristo o Noso Señor. Amén.

5º Misterio

A Virxe María, peregrina do amor

O camiño do cristián é o amor.


¿Que sería da nosa vida sen o amor?. ¿Qué sería do noso amor sen o amor primeiro de Deus?. Amamos porque El nos amou antes. É o motor da nosa vida, a meta da nosa camiñada. Como foi para María. Ela móstranos na xenerosidade, na entrega, na docilidade, como o amor non é vacío, senón fructífero. A súa vida, a súa virxinidade, a súa maternidade, todo foi por amor a Deus no seu Fillo. Non buscou a súa satisfacción, nin os beneficios dos demáis; solo por Deus, amor puro, infinito e noble.


O único xeito de desterrar deste mundo o odio, a violencia, a guerra, o egoísmo, tantas cousas que oscurecen a humanidade; é o amor. Sen amor non somos nada, con amor somos en Deus.


Pidamos a Deus que nos conceda o don de sentir o seu amor, de levalo a todos e manifestalo ante o mundo. O amor profético, o amor martirial, o amor de Deus en cristo polo Espírito.

Noso Pai; 10 Ave María, Gloria.

Ladaíñas: “Nai do amor”

Respondemos: Enchenos do amor de Deus.

Santa María

Santa Nai de Deus

María, amor de nai.

María, amor de muller sinxela.

María, amor de esposa.

María, amor vixiante.

María, amor entregado.

María, amor silencioso.

María, amor valente.

María, amor humilde

María, amor misericordioso.

María, amor que sufre

María, amor alegre

María, do amor femoso.

Oremos: Señor, o teu amor paternal manifestouse ós homes na maternidade da Virxe María; fai que saibamos aproveitar esta entrega de amor para demostrar ante o mundo que ti amas a todos. Por Xesucristo o Noso Señor. Amén.

Ó chegar ó Santuario: Canto da Salve, oración final e bendición.

Os comentario a cada un dos misterios están tomados da carta do Papa Benedicto XVI “Deus caritas est”.

1º MISTERIO: A VOCACIÓN DE MARÍA É O AMOR

DEUS CHÁMANOS A TODOS NO AMOR.

Do Evanxeo segundo Lucas.


O anxo díxolle a María: “O Espírito Santo baixará sobre ti e o poder do Altísimo cubrirate coa súa sombra; por iso o que vai nacer será Santo e chamarase Fillo de Deus”.

María contestou: “Velaquí a escrava do Señor: cúmprase en min o que dixeches”


Palabra do Señor.

Temos creído no amor de Deus: así pode expresa-lo cristián a opción fundamental da súa vida. Non se comeza ser cristián por unha decisión ética ou por unha grande idea, senón polo encontro cun acontecemento, cunha Persoa, que lle da un novo horizonte á vida e, con isto, unha orientación decisiva. No seu Evanxeo, San Xoan  tiña expresado este acontecemento coas seguintes palabras: “Tanto amou Deus ó mundo, que lle entregou ó seu único Fillo, para que todos os que crean Nel teñan vida eterna”  (Deus caritas est,1)


Todos somos chamados por Deus. Convídanos a atoparnos con El e experimentar o seu amor. Igual que María, con humildade e confianza, con sinxeleza e entrega, respondemos si a Deus. 

Noso Pai, 10 Ave María e Gloria

Peticións:

Respondemos: Quero decir que si, como ti María.

Ó erguerme cada día

Ó atoparme coa miña familia

Ó comezar o meu traballo

Ó enfrontarme ás dificultades

Ó estar cos meus amigos

Ó compartir cos máis necesitados

Ó escoita-la Palabra de Deus

Ó ter un momento de oración

Ó participar na Eucaristía

Ó terminar o día

Ó realiza-lo proxecto da miña vida
2º.MISTERIO: ¿QUEN SON EU 

PARA QUE ME VISITE A NAI DO MEU SEÑOR?

O AMOR DE DEUS VISÍTANOS CADA DÍA

Do Evanxeo de San Lucas


Saíu María con moita presa camiño da montaña, a unha vila de Xudá. Entrou na casa de Zacarías e saudou a Isabel. E en oíndo Isabel o saúdo de María, o neno brincoulle no ventre. Entón, chea de Espírito Santo, exclamou Isabel a grandes voces:

-Bendita ti entre as mulleres e bendito o froito do teu ventre.


Palabra do Señor.


O crecemento do amor cara as máis altas cotas e a súa máis íntima pureza conleva que agora aspire cara o definitivo, e isto nun doble senso: en canto que implica exclusividade –so  a unha persoa-, e no senso do “para sempre”. O amor compromete a existencia completa e en tódalas súas dimensións, incluido tamén o tempo. Non podería ser doutro xeito: o amor conduce cara a eternidade. O amor  é éxtase pois é un camiño permanente, como un saír do eu máis pechado en si mesmo cara a súa liberación na entrega de si e, precisamente deste xeito, cara ó reencontro consigo mesmo, máis aínda, cara ó descubrimento de Deus. (Deus caritas est,6)

María, portadora do amor de Deus enxendrado no seu ventre, leva á casa de Zacarías e Isabel a alegría. Saímos do noso egoísmo, animados pola acción do Espírito Santo, para crear lazos de unidade a través do servicio e a entrega. Pidamos ó Señor que nos faga vivir no amor ilimitado e xeneroso que nos amosou en Cristo Xesús.

Noso Pai, 10 Ave María e Gloria.

Ladaíñas

Respondemos: Bendita Ti, entre as mulleres e bendito o froito do teu ventre.

María, mensaxeira do amor de Deus

María, mensaxeira da Palabra de Deus

María, mensaxeira da disponibilidade de Deus

María, mensaxeira da compasión de Deus

María, mensaxeira da alianza de Deus

María, mensaxeira da alegría de Deus

María, mensaxeira da caridade de Deus

María, mensaxeira da Salvación de Deus

3º MISTERIO: ATOPAREDES UN MENIÑO

DEUS AMANOS NA POBREZA

Do Evanxeo segundo San Lucas


Había naquela comarca de Belén uns pastores que pasaban a noite ó descuberto vixiando o seu rabaño. Presentóuselles un anxo do Señor, e a gloria do Señor rodeounos co seu resplandor. Eles levaron un gran susto. Pero o anxo díxolles:


-Non vos asustedes, que vos veño a anunciar unha boa nova: vai haber unha gran alegría para todo o pobo. Hoxe na vila de David naceuvos un Salvador, o Mesías, Señor. Este é o sinal: atoparedes unha criatura emburrullada e deitada nunha manxadoira, nunha corte.

Palabra do Señor.


Se o mundo antigo tiña soñado que, no fondo, o verdadeiro alimento do home –aquilo polo que o home vive- era o logos, a sabedoría eterna, agora este logos fíxose para nós verdadeira comida, como amor. A Eucaristía adéntranos no acto oblativo de Xesús. Non somos receptores pasivos do logos encarnado, senón que nos implicamos na dinámica da súa entrega. A imaxe das nupcias entre Deus e Israel faise realidade dun xeito antes inconcebible: o que antes era estar frente a Deus, transfórmase agora en unidade pola participación na entrega de Xesús, no seu corpo e no seu sangue. A mística do Sacramento, que se basea no abaixamento de Deus cara a nós, ten outra dimensión de gran alcance e que  eleva moito máis aló do que calqueira elevación mística que o home podería acadar. (Deus caritas est, 13)


O sinal do amor oblativo e entregado de Deus é o seu Fillo nado na pobreza. Entrega que será a seña de identidade de toda a misión de Cristo. Todos somos chamados a vivir neste mesmo amor. María conserva no seu corazón todo o que Deus lle está a ensinar. Aprendamos nós tamén a lección do amor de Deus.

Noso Pai, 10 Ave María, Gloria

Ladaíñas

Respondemos: Roga por nós

María, xove e sinxela.

María, filla do teu pobo

María, irmá dos pobres

María, música de Deus

María, canción de amor.

María, silencio e oración.

María, ollada de Deus

María, contemplativa do Misterio

María, amósanos o teu Fillo

María, entréganos o teu Fillo

María, lévanos ata o teu Fillo

María, únenos ó teu Fillo

4º MISTERIO: OS MEUS OLLOS VIRON Ó SALVADOR

O AMOR, ESPERANZA CUMPRIDA

Do Evanxeo segundo Lucas


Cando chegou o tempo da purificación levaron o neno a Xerusalén, para llo presentar ó Señor. Vivía no tempo en Xerusalen un home xusto e piadoso chamado Simeón, que agardaba a restauración de Israel. Movido polo Espírito, foi ó Templo, e cando entraban os pais do neno Xesús, el, conlléndoo en brazos, louvou a Deus dicindo: “Agora podes, Señor, segundo a túa promesa despedir en paz o teu servo, porque xa os meus ollos viron o teu Salvador, o que preparaches para tódolos pobos: luz de revelación para os xentís e gloria do teu pobo Israel”.

Palabra do Señor.


“Fe, esperanza e caridade están unidas. A esperanza relaciónase prácticamente coa virtude da paciencia, que non desfalece nin sequera ante o fracaso aparente, e coa humildade, que recoñece o misterio de Deus e fíase de el incluso na escuridade. A fe amósanos a Deus que nos deu o seu Filloe así provoca en nós a firme certeza de que realmente é verdade que Deus é amor. Deste xeito transforma a nosa impaciencia e as nosas dúbidas na esperanza segura de que o mundo está nas mans de Deus e que, a pesares das escuridades, á fin vencerá El. (Deus caritas est,39)


Espera en Deus, non desesperes ante as dificultades da vida. Ponte nas súas mans. Déixate conducir e guiar polo seu amor. Deus está connosco, con El nada tememos.

Noso Pai, 10 Ave María, Gloria.

Ladaíñas

Respondemos: Ven connosco María

Cos enfermos e moribundos

Cos inmigrantes e desterrados

Cos pobres e marxinados

Coas mulleres maltratadas e as familias en conflicto

Coa nenos e os xoves escravizados

Cos famentos e sedentos

Coas víctimas das guerras e do terrorismo 

Cos que perderon o rumbo da vida

Cos traballadores e os parados

Cos anciáns e minusválidos

Cos que perderon toda esperanza

5º MISTERIO: ¿E LOGO POR QUE ME BUSCADES?

A VIDA, BÚSQUEDA E ENCONTRO DE AMOR.

Do Evanxeo segundo Lucas.


Os pais de Xesús volveron a Xerusalén para buscalo. E resulta, que ó cabo de tres días, atopárono no templo, sentado no medio dos doutores e dialogando con eles. Tódolos que o escoitaban estaban asombrados do seu talento e das súas contestacións. Ó velo, ficaron moi impresionados, e a súa nai preguntoulle:

-¡ Meu fillo! ¿cómo te portaches así connosco? Mira que teu pai e mais eu andamos cheos de angustia en busca túa.

El respondeu: ¿E logo por que me buscades? ¿Seica non sabiades que eu teño que estar na casa de meu Pai?

A nai conservaba todas estas cousas no seu corazón.


Palabra do Señor.


Deus ámanos e fainos ver e experimentar o seu amor, e nace en nós o amor como resposta. Este encontro co amor non é soamente un sentimento. Os sentimentos van e veñen. Poden ser unha maravillosa chispa inicial, pero non son a totalidade do amor. O encontro coas manifestacións visibles do amor de Deus poden suscitar en nós o sentimento de alegría, que nace da experiencia de ser amados. Pero este encontro implica tamén a nosa vontade e o noso entendemento. O recoñecemento do Deus vivinte é unha vía cara o amor, e o si da nosa vontade á súa abrangue entendemento, vontade e sentimento no único acto do amor. Aínda así este é un proceso que sempre está en camiño: o amor non se da por concluido e completado; transfórmase no curso da vida, madura e precisamente por iso, permanece fiel a si mesmo. (Deus caritas est, 17)


Presentemos por medio de María a nosa resposta positiva ó encontro no amor de Deus. Demos gracias porque nos amou primeiro. Como peregrinos da vida atopamos no amor a fortaleza para seguir adiante.

Noso Pai, 10 Ave María e Gloria

Leticións.

Respondemos: Fainos madurar no amor.

Nas alegrías e tristuras

Na saúde e na enfermidade

No gozo e no  sufrimento

Na luz e nas tebras

Na certeza e no erro

Na verdade e na mentira

Na humildade e na soberbia 

Na pobreza e na riquera

Na gracia e no pecado

No perdón e no rencor

No amor e no odio

Sempre e en todo momento

Oración final:

Santa María, Nai de Deus, 

ti décheslle ó mundo a luz verdadeira, 

Xesús, o teu Fillo, o Fillo de Deus.

Entregácheste por completo á chamada de Deus 

e convertécheste así en fonte da bondade que abrolla Del.

Amósanos a Xesús.

Guíanos cara a El.

Ensínanos a coñecelo e amalo, 

para que tamén nós poidamos chegar a ser capaces 

dun verdadeiro amor 

e a ser fontes de auga viva no medio dun mundo sedento. 

Amén.

